
КОМИ РЕСПУБЛИКАСА 

СЬÖМ ОВМÖС МИНИСТЕРСТВОЛÖН

ТШÖКТÖД

Коми Республикаса сьöм овмöс министерствокöд банкса депозит сёрнитчöмъяс кырымалöм вылö кредитнöй организацияяслысь заявкаяс бöръян да Коми Республикаса сьöм овмöс министерствокöд банкса депозит сёрнитчöмъяс кырымалан пöрадок вынсьöдöм йылысь

«Банкса депозитъяс вылö Коми Республикаса республиканскöй бюджет сьöм пуктан пöрадок йылысь»  Коми Республикаса Правительстволöн 2010.06.18 лунся 182 №-а шуöм збыльмöдöм могысь тшöкта:

 1. Вынсьöдны вайöдöм Коми Республикаса сьöм овмöс министерствокöд банкса депозит сёрнитчöмъяс кырымалöм вылö кредитнöй организацияяслысь заявкаяс бöръян да Коми Республикаса сьöм овмöс министерствокöд банкса депозит сёрнитчöмъяс кырымалан пöрадок.

2. Тайö Тшöктöд збыльмöдöм бöрся видзöда ачым.

3. Тайö Тшöктöдыс вынсялö сiйöс официальнöя йöзöдан лунсянь.

Коми Республикалöн сьöм овмöсса министр                              В.В.Стаханов                                                  

Сыктывкар

2010 вося лöддза-номъя тöлысь 29 лун

129 №

ВЫНСЬÖДÖМА 

Коми Республикаса сьöм овмöс министерстволöн

2010 во лöддза-номъя тöлысь 29 лунся 129 №-а тшöктöдöн

Коми Республикаса сьöм овмöс министерствокöд банкса депозит сёрнитчöмъяс кырымалöм вылö кредитнöй организацияяслысь заявкаяс бöръян да Коми Республикаса сьöм овмöс министерствокöд банкса депозит сёрнитчöмъяс кырымалан пöрадок

I. Панас 

1.1.  Кредитнöй организацияясын банкса депозитъясын Коми Республикаса республиканскöй бюджет сьöм видзöм могысь Коми Республикаса сьöм овмöс министерство нуöдö банкса депозит сёрнитчöмъяс кырымалöм вылö кредитнöй организацияяслысь заявкаяс бöрйöм (водзö - Заявкаяс бöрйöм) да  Заявкаяс бöръян кывкöртöдъяс серти кырымалö кредитнöй организацияяскöд банкса депозит сёрнитчöмъяс.

 1.2. Коми Республикаса сьöм овмöс министерство кырмалö банкса депозит сёрнитчöмъяссö  банкса депозитъясын Коми Республикаса республиканскöй бюджет сьöм пуктöм йылысь кредитнöй организацияяскöд генеральнöй артмöдчöмъяслöн (водзö - Генеральнöй артмöдчöмъяс) условиеяс серти.

1.3. Заявкаяс бöрйöмö лэдзöны кредитнöй организацияясöс, кодъяс:

а) лöсялöны корöмъяслы, мыйясöс урчитöма Коми Республикаса Правительстволöн 2010.06.18 лунся 182 №-а шуöмöн вынсьöдöм Банкса депозитъяс вылö Коми Республикаса республиканскöй бюджет сьöм пуктан пöрадокöн (водзö - Корöмъяс);

б) кырымалiсны Коми  Республикаса сьöм овмöс министерствокöд Генеральнöй артмöдчöм.

II. Банкса депозит сёрнитчöм кырымалöм вылö кредитнöй организацияяслысь заявкаяс бöрйöм дорö дасьтöм

2.1. Коми  Республикаса сьöм овмöс министерство Заявкаяс бöръян кадпас водзын мунысь уджалан лунöн оз сёрджык йöзöдö Öтуввезын Коми  Республикаса сьöм овмöс министерствоса сайтын Банкса депозитъяс вылö Коми Республикаса республиканскöй бюджет сьöм пуктöм вылö заявкаяс бöрйöм йылысь юöр, кытчö пасйöны:

а) Заявкаяс бöрйöмын участвуйтысь кредитнöй организация лыддьöг;

б) Заявкаяс бöрйöм нуöдан кадпас, заявкаяс примитан кадлöн заводитчöм да помасьöм;

в) заявкаяс сетан инпасъяс;

г) банкса депозитъясын пуктан республиканскöй бюджет сьöм мында;

д) пуктан кадпас (кытчö пырö сьöм пуктан кадпас да бергöдан кадпас);

е) пуктöмлöн медiчöт прöчента ставка.

2.2. Коми  Республикаса сьöм овмöс министерство Заявкаяс бöръян кадпас водзын мунысь уджалан лунöн оз сёрджык видлалö кредитнöй организацияяслысь, кодъяс кырымалiсны Генеральнöй артмöдчöмъяс, Корöмъяслы лöсялöмсö да кор кредитнöй организация оз лöсяв Корöмъяслы, сэки кредитнöй организацияöс оз лэдзны пырöдчыны Заявкаяс бöрйöмö.

2.3. Кор кредитнöй организация оз лöсяв Корöмъяслы, сэки Коми  Республикаса сьöм овмöс министерство оз пырт кредитнöй организацияöс тайö Пöрадокса 2.1. (а) пунктын пасйöм кредитнöй организация лыддьöгö да Заявкаяс бöръян кадпас водзын мунысь уджалан лунöн оз сёрджык ыстö кредитнöй организациялöн Корöмъяслы лöсявтöмлун йылысь письмö.

III. Банкса депозит сёрнитчöм кырымалöм вылö кредитнöй организацияяслысь заявкаяс бöрйöм 

3.1. Заявкаяссö ыстöны да примитöны нуöдан Заявкаяс бöрйöмöн урчитöм кадысь да кадпасысь оз сёрджык тайö Пöрадокса 1 №-а содтöдын форма серти. Заявкасö вайö  Коми  Республикаса сьöм овмöс министерствоö кредитнöй организация.

 3.2. Заявкаын пасйöм сьöм мындаыс оз вермы лоны этшаджык тайö Заявкаяс бöрйöмлы урчитöм мындаысь.

3.3. Заявкаын кредитнöй организацияöн пасйöм прöчента ставкаыс оз вермы лоны этшаджык Коми  Республикаса сьöм овмöс министерствоöн тайö Заявкаяс бöрйöмлы урчитöм банкса депозитъясын Коми Республикаса  республиканскöй бюджет сьöм пуктан медiчöт прöчента ставкаысь.

3.4. Тайö Пöрадокса 3.2-3.3 пунктъяслысь положениеяс торкалöмöн сетöм заявкаяссö оз видлавны.

3.5. Кредитнöй организация вермö корны сетöм Заявкасö Заявкаяс примитан кад помасьтöдз. Заявка корны кöсйысь кредитнöй организация гижöдöн сетö Коми Республикаса сьöм овмöс министерствоö шыöдчöм, кытчö пасйö ассьыс Заявка корöм йылысь юöр.

3.6. Кредитнöй организацияяссянь Заявкаяс примитöм бöрын Коми Республикаса сьöм овмöс министерство дасьтö 2 №-а содтöд серти тайö пöрадокын пасйöм корöмъяс серти заявкаяслысь öтувъя реестр воöм кузя быд Заявкалы дорвыв номер сетöмöн. Кор воöны пуктöмлöн öткодь прöчент ставкаа заявкаяс, сэки вермö мукöдысь водзджык воысь заявка, сiдзкö ичöтджык дорвыв номера.

3.7. Кор заявкаясыс абу либö кор прöчента ставкаясыс, кутшöмъясöс пасйöма воöм заявкаясын, тайö Заявкаяс бöрйöмлы Коми Республикаса сьöм овмöс министерствоöн урчитöм банкса депозитъясын Коми Республикаса  республиканскöй бюджет сьöм пуктан медiчöт прöчента ставкаысь ичöтджык, сэки Коми Республикаса сьöм овмöс министерство шуö заявкаяс  бöрйöмсö артмытöмöн.

3.8. Заявкаяслöн öтувъя реестр подув вылын Коми Республикаса сьöм овмöс министерство урчитö  медiчöт прöчента ставкаа заявка.

3.9. Заявкаяс бöръя кывкöртöдъяс серти Коми Республикаса сьöм овмöс министерство примитö кредитнöй организациякöд, кутшöм сетiс медiчöт прöчента ставкаа да заявкаяслöн öтувъя реестрса медiчöт дорвыв номера  заявка, банкса депозит сёрнитчöм кырымалöм йылысь решение.

IV. Банкса депозит сёрнитчöм кырымалöм  

4.1. Коми Республикаса сьöм овмöс министерство заявкаяс бöръян лун бöрын 3 уджалан лунысь оз сёрджык кырымалö примитöм заявкаяс пиысь медiчöт прöчента ставкаа заявка сетысь кредитнöй организациякöд банкса депозит сёрнитчöм. Банкса депозит сёрнитчöм формасö дасьтö кредитнöй организация да водзвыв сöгласуйтö  Коми Республикаса сьöм овмöс министерствокöд.

4.2.  Коми Республикаса сьöм овмöс министерство юöртö кредитнöй организацияöс  Коми Республикаса сьöм овмöс министерствоöн банкса депозит сёрнитчöм сетан ин да кад йылысь, а сiдзжö Министерстволы кредитнöй организацияöн кырымалöм сёрнитчöм бергöдан ин да кад йылысь.

V. Банкса депозит сёрнитчöмъяс кузя рöштшöт вöчöм 

5.1. Коми Республикаса сьöм овмöс министерство банкса депозит сёрнитчöм кредитнöй организацияöн кырымалан лун бöрын водзö лоан уджалан лунын вуджöдö кредитнöй организациялöн Россияса Банклöн Коми Республикаса ГРКЦ НБ корреспондентскöй тшöт вылö депозитлысь мындасö.

5.2. Коми Республикаса сьöм овмöс министерстволы депозит мындасö да депозит мында серти прöчентъяссö кредитнöй организация бергöдö банкса депозит сёрнитчöмлöн условиеясöн урчитöм сьöм бергöдан лунö. Коми Республикаса сьöм овмöс министерстволы депозит мында бергöдöм да прöчентъяс мынтöм кузя кредитнöй организациялöн обязательствояс лыддьыссьöны збыльмöдöмöн банкса депозит сёрнитчöмын пасйöм реквизитъяс серти Коми Республикаса сьöм овмöс министерстволöн тшöт вылö депозит мында да прöчент мында вуджöдан кадö. 

5.3. Коми Республикаса сьöм овмöс министерстволы кредитнöй организацияöн депозит мындалысь юкöн вуджöдны, а сiдзжö Коми Республикаса сьöм овмöс министерстволы кредитнöй организацияöн депозит мында юкöн да банкса депозит сёрнитчöм кузя прöчент юкöнöн мынтыны оз позь.

Коми Республикаса сьöм овмöс министерствокöд 

банкса депозит сёрнитчöмъяс кырымалöм вылö 

кредитнöй организацияяслысь заявкаяс бöръян да 

Коми Республикаса сьöм овмöс министерствокöд 

банкса депозит сёрнитчöмъяс кырымалан пöрадок дорö, 

мый вынсьöдöма Коми Республикаса сьöм овмöс министерстволöн

2010 во лöддза-номъя тöлысь «29» лунся 129 №-а шуöмöн,

1 №-а содтöд

20___ вося _________ «___» лун

Коми Республикаса сьöм овмöс министерство 

Тайö ____________________________________________ (_______________)

(кредитнöй организациялöн официальнöй тыр да дженьдöдöм ним)

Россия Федерацияса Шöр банклöн генеральнöй лицензия банкса операцияяс вöчöм вылö _______________________________________________________;

(сетан кадпас да номер)

юридическöй инпас: _______________________________________________;

Министерствосянь корреспонденция босьтöм вылö пошта инпас:

_________________________________________________________________;

мынтысян реквизитъяс:

_________________________________________________________________

(Россияса банкын кредитнöй организациялöн корреспондентскöй тшöт номер, БИК, ВМП, КПП)

юöрта, мый кöсъя участвуйтны банкса депозит сёрнитчöм кырымалöм вылö кредитнöй организацияяслысь заявкаяс бöрйöмын татшöм условиеяс вылын:

- банкса депозит пуктыны вöзъян сьöм мында - ___ млн. шайт;

- пуктöмысь прöчента ставка - ___ %;

- пуктан кадколаст — 2010.__.__.-сянь 2010.__.__.-öдз.

Кредитнöй организациялöн уполномочитöм морт:

___________________\ ________________

              (кырымпас)             (О.Н.В.)

П.М.

Вöчысь: __________________________________

                   (О.Н.В.)

Телефон (______) __________________________

                    Код

Коми Республикаса сьöм овмöс министерствокöд 

банкса депозит сёрнитчöмъяс кырымалöм вылö 

кредитнöй организацияяслысь заявкаяс бöръян да 

Коми Республикаса сьöм овмöс министерствокöд 

банкса депозит сёрнитчöмъяс кырымалан пöрадок дорö, 

мый вынсьöдöма Коми Республикаса сьöм овмöс министерстволöн

2010 во лöддза-номъя тöлысь «29» лунся 129 №-а шуöмöн,

2 №-а содтöд

Банкса депозит сёрнитчöмъяс кырымалöм вылö кредитнöй организацияясса заявкаяслöн öтувъя реестр

_______ №

20___ во ___________ «____» лунсянь

Кредитнöй организацияяслысь заявкаяс бöръян кадпас 20___ ____ «___» лун.

Банкса депозитъясын Коми Республикаса республиканскöй бюджет сьöм мында ___________ млн. шайт

Банкса депозитъясын Коми Республикаса республиканскöй бюджет сьöм пуктан медiчöт прöчента ставка  ___________ %

	Дорвыв номер 
	Кредитнöй организация 
	Кредитнöй организацияясöн Банкса депозитъясын Коми Республикаса республиканскöй бюджет сьöм пуктан вöзйöм  прöчента ставка, % (чинöмöн) 
	Сетöм заявкаясын сьöм мында, 

млн. шайт

	
	
	
	

	
	
	
	

	
	
	
	


Уполномочитöм морт:__________ ___________________\ ________________

                                           (чин)                 (кырымпас)             (О.Н.В.)

Вöчысь:                 ___________    _______________  \  ____________________

_____________               (чин)                 (кырымпас)             (О.Н.В.)

(телефон)

Коснырева Е.Г.,  9164 пас

